
   Тăман витет шур çĕр питне,

Юрпа хуплать...

Çурта çунать сĕтел çинче,

Çурта çунать...



Шур лĕпĕш мар вĕçет савса

Çурта çине,

Шур юр савать ыталаса

Чӳречене.



Тăман килсе кленче çине

Темскер çырать...

Çурта çунать сĕтел çинче,

Çурта çунать...



Çурта çутатнă маччара

Çут мĕлкесем,

Унта çыхланнă ал-ура,

Мал шăпасем.



Ӳкеççĕ мăшăр пушмаксем

Сăр урайне...

Ӳкеç çурта куççулĕсем

Кĕпе çине.



Çак ик шăпа тăман ăшне

Кĕрсе путать...

Çурта çунать сĕтел çинче,

Çурта çунать...



Хуплать шур нарăсăн çĕрне,

Тăман хуплать,

Çурта çунать сĕтел çинче,

Çурта çунать...



Чун çилĕ вĕрчĕ çав енчен,

Вара çурта

Вашт! сарчĕ хăйĕн çунатне

Хĕрес туртса...

  